2017-2018 წწ ჩატარებულმა არა ერთმა კვლევამ (UNICEF, შინამეურნეობის კეთილდღეობის კვლევა, 2017წ;   Georgia at Work: Assessing the Jobs Landscape, მსიფლიო ბანკი, 2018) ნათლად აჩვენა, რომ მიუხედავად ბოლო ათწლეულის განმავლობაში მიღწეული ეკონომიკური ზრდისა, საქართველოს შრომის ბაზარს აქვს რიგი სტრუქტურული პრობლემები როგორიცაა: უმუშევრობის მაღალი დონე, განსაკუთრებით ქალაქში; დასაქმება დაბალპროდუქტიულ სფეროში, განსაკუთრებით თვითდასაქმებულებსა და სოფლის მეურნეობის სფეროში; სამუშაო ძალის შემცირება; ბაზრის მოთხოვნასა და მიწოდებას შორის შეუსაბამობა (უმუშევართა დიდი ნაწილი ვერ ფლობს დამსაქმებელთათვის საჭირო უნარებსა და კომპეტენციებს).

ანალიზი აჩვენებს, რომ შრომის ბაზრის რეფორმების  გატარება საჭიროა საქართველოს ეკონომიკის მოდერნიზებისთვის, რათა ეკონომიკის ზრდასთან ერთად  შეიქმნას ახალი სამუშაო ადგილები, გაუმჯობესდეს მათი პროდუქტიულობა,  შემცირდეს უმუშევრობა, გაიზარდოს დასაქებულთა შემოსავლები და შემცირდეს შემოსავლებს შორის შეუსაბამობა. ასევე ყურადღება  უნდა მიექცეს უნარების გაუმჯობესებასა და მოთხოვნა-მიწოდებას შორის შესაბამისობას. პროდუქტიულობის გაზრდა და უმუშევრობის შემცირება სიღარიბის შემცირების არსებითი ფაქტორებია.

ჯანდაცვის სამინისტრომ, ეკონომიკის, განათლების და სოფლის მეურნეობის სამინისტროებთან აქტიური თანამშრომლობით და შრომის საერთაშორისო ორგანიზაციის-ს მხარდაჭერით, დაასრულა შრომისა და დასაქმების პოლიტიკის 2019-2023 წლების ეროვნული სტრატეგიის და მისი სამოწმედო გეგმის შემუშავება.  დოკუმენტი ატვირთულია მთავრობაზე წარსადგენად. სტრატეგიის შემუშავება/მიღება განპირობებულია საქართველოს მიერ აღებული ვალდებულებებით, შრომისა და დასაქმების სფეროში განახორციელოს სისტემური და სტრატეგიული რეფორმები და ღონისძიებები.  გარდა ამისა, ევროკავშირის საბიუჯეტო დახმარების პროექტის  (EU MFA ბიუჯეტი 50 000 000 ევრო) ერთ-ერთი წინაპირობაა საქართველოს მთავრობის მიერ შრომისა და დასაქმების ახალი სტრატეგიის შემუშავება და დამტკიცება. დადგენილების მიზანია შრომისა და დასაქმების სფეროში საქართველოს მიერ რატიფიცირებული საერთაშორისო კონვენციების მოთხოვნების, საერთაშორისო დონეზე აღებული ვალდებულებების შესრულების, დასაქმების და შრომის ბაზრის ეფექტური ფუნქციონირების  ხელშეწყობა. 

ევროკავშირის საბიუჯეტო დახმარების პროექტის  (EU MFA ბიუჯეტი 50 000 000 ევრო) ასევე ერთ-ერთი წინაპირობაა საქართველოს მიერ დასაქმების მარეგუირებელი საკანონმდებლო ჩარჩოს შექმნა, რაც გულისხმობს დასაქმების შესახებ საქართველოს კანონის შემუშავებასა და მიღებას.  უნდა შეიქმნას  შრომის ბაზრის აქტიურ პოლიტიკასთან (ALMP-თან)  დაკავშირებული საკანონმდებლო ჩარჩო, რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას.  საქართველოს კანონის პროექტის სამუშაო ვერსია შემუშავებულია. კანონმა უნდა დაარეგულიროს დასაქმებასთან დაკავშირებული საქმიანობები და დასაქმების საკითხებზე კომპეტენტური ინსტიტუტები, შრომის ბაზრის აქტიური პოლიტიკის ზომები, უმუშევართა და დამსაქმებელთა უფლებები და მოვალეობები, ასევე დასაქმებასთან დაკავშირებული სხვა შესაბამისი საკითხები.
აღნიშნული სტრატეგიის მიზნებისა და ამოცანების დიდ ნაწილს წარმოადგენს: შრომის ბაზრის ინსტიტუციების გაძლიერება; სამუშაო ძალის უნარებისა და დასაქმების შესაძლებლობების გაუმჯობესება; მოთხოვნასა და მიწოდებას შორის შეუსაბამობის შემცირება.   

დასაქმების სტრატეგიის ზემოთ აღნიშნული მიზნების შესრულების პროცესში ჯანდაცვის, ეკონომიკის და განათლების სამინისტროებს მხარდაჭერას აღუქვამს ევრკოკავშირი, 2019-2023 წწ ტექნიკური მხარდაჭერის პროექტის ფარგლებში (This Technical Assistance project, part of the EU financed Sector Reform Performance Contract (SRPC) on Skills Development and Matching for Labour Market Needs). 

შრომისა და დასაქმების  პოლიტიკის  ეროვნული სტრატეგიითა და სამოქმედო გეგმით ასევე განსაზღვრულია დასაქმების ახალი სერვისმოდელის დანერგვა საქართველოს 7 რეგიონში (2019 წელს), (თბილისი, იმერეთი, სამეგრელო-ზემო სვანეთი, აჭარა, შიდა-ქართლი, ქვემო-ქართლი, კახეთი), ხოლო სტარტეგიის განხორციელების  ვადის დასრულებამდე (2021) კიდევ 4 რეგიონში (გურია, სამცხე-ჯავახეთი, მცხეთა-მთიანეთი, რაჭა-ლეჩხუმი). 

ევროკავშირის საბიუჯეტო დახმარების პროექტის  (EU MFA ბიუჯეტი 50 000 000 ევრო) ასევე ერთ-ერთი წინაპირობაა საქართველოს მიერ დასაქმების მარეგუირებელი საკანონმდებლო ჩარჩოს შექმნა, რაც გულისხმობს დასაქმების შესახებ საქართველოს კანონის შემუშავებასა და მიღებას.  უნდა შეიქმნას  შრომის ბაზრის აქტიურ პოლიტიკასთან (ALMP-თან)  დაკავშირებული საკანონმდებლო ჩარჩო, რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას.  საქართველოს კანონის პროექტის სამუშაო ვერსია შემუშავებულია. კანონმა უნდა დაარეგულიროს დასაქმებასთან დაკავშირებული საქმიანობები და დასაქმების საკითხებზე კომპეტენტური ინსტიტუტები, შრომის ბაზრის აქტიური პოლიტიკის ზომები, უმუშევართა და დამსაქმებელთა უფლებები და მოვალეობები, ასევე დასაქმებასთან დაკავშირებული სხვა შესაბამისი საკითხები.

იმისათვის, რომ მოქალაქეთა დასაქმების ხელშეწყობა (მოთხოვნის სტიმულირება სამუშაო ძალაზე სამუშაო ძალის კონკურენტუნარიანობის ამაღლება შრომის ბაზარზე მოთხოვნასა და მიწოდებას შორის შეუსაბამობის შესამცირებლად; შრომის ბაზრის აქტიური პოლიტიკის (ALMP) გაძლიერება; მიზნობრივი სოციალური და ინკლუზიური დასაქმების პოლიტიკით შრომის ბაზარზე მოწყვლადი ჯგუფების ჩართულობის ხელშეწყობა) იყოს ეფექტური და შედეგიანი გთვაზობთ დასაქმების ხელშეწყობის სერვისების განმახორციელებელი ორგანოს  სსიპ - დასაქმების ხელშეწყობის სახელმწიფო სააგენტოს შექმნას და სსიპ სოციალური მომსახურების სააგენტოს დასაქმების პროგრამების დეპარტამენტის აქტივობების ახალ დასაქმების სააგენტოში ინტეგრირებას. 

აღნიშნული ცვლილება არ გამოიწვევს 2019 წ დამტკიცებული ჯანდაცვის სამინისტროს ბიუჯეტის ზრდას.

